
fanlari nomzodi, dotsent, Samarqand davlat

Saidov Ulugbek Aripovich - filologiya fanlari
nomzodi, dotsent, O‘zbekiston Respublikasi
Prezidenti huzuridagi Davlat boshqaruvi

Ibragimova Gulnora Xavazmatovna - pedagogika
fanlari  doktori, professor, Toshkent davlat
igtisodiyot universiteti;

Zakirova Feruza Maxmudovna - pedagogika fanlari
doktori, = Toshkent  axborot  texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

Bobomurotova Latofat Elmurodovna — pedagogika
fanlari ~ bo‘yicha falsafa doktori (PhD),
Samarqanddavlatuniversiteti.

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti, Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

Annotatsiya. Sharq mutafakkirlarining ilm-fan deb tasnif etgan kop sohalar bugungi kunda o'z ahamiyatini

Kirish. Ilmlarning mazmuni, tamoyillari va xususiyatlariga bag‘ishlangan Ahmad
Toshko‘prizodaning “Mavduot al-ulum” asarining ilmiy ahamiyati shundaki, unga ko‘ra asar an-
Nadim, al-Xorazmiy, al-Forobiy, Ibn Sino, al-Akfoniylarning ilmlar tasnifi sohasidagi
tadqiqotlari va izlanishlarining mantiqiy davomi hamda so‘ngisi hisoblanadi. Shuningdek,
“Mavduot al-ulum” asari nafaqat o‘z davrida balki, keyingi davrlarda ham ko‘pgina olimlarning
ilmiy tadqiqotlariga turtki bo‘lganligi hamda islomiy ilmlarning eng quyi sohalarigacha batafsil
tasniflanib, ularni sharhlanganligi uning musulmon Sharqi xalqlari orasida ilmiy qiymati yuqori
ekanligini belgilaydi. Ahmad Toshko‘prizoda tomonidan ishlab chigilgan tasnif esa, turli ilm
tarmogqlari doirasidagi tadqiqotlarning rivojlanishini yanada qulaylashtirgan.

XI asrning ikkinchi yarmi - XIII asrlarda yaratilgan tasniflar ko‘proq, diniy ilmlarga
bag‘ishlangan. Bu vaqtlarda ijod gilgan ba’zi mualliflar faqatgina diniy ilmlarni tan olganlar va
ular tasnifi bilan shug‘ullanganlar. Ammo ular orasida ham moddiy borligni bilish, ya'ni moddiy
borligni turli tomonlardan o‘rganish tarafdorlari ham bo‘lgan. Lekin, XIV-XVII asrlar davomida
yaratilgan tasniflar esa alohida bosqichni tashkil etadi va oz navbatida ilmlarni yanada
batafsilroq o‘rganish, avvallari ilgari surilgan nazariyalarni qo‘llab-quvvatlash va kengaytirish
yoki tanqid qilish bilan ajralib turadi. Ular tasnifiga qo‘shilgan yangi ilmlar hisobiga
kengaytirildi. Tasniflar hajm jihatidan o‘zgarsa ham tuzilishi jihatidan deyarli o‘zgarishsiz qoldi.
Bu esa, tabiiyki, ilmlar tasnifini saglanib qolishi va yanada rivojlanishiga zamin yaratdi.

[Imlar mumtoz islom olamida bo‘lgani kabi Usmoniylar imperiyasida ham ta’lim-tarbiya
jihatidan ikkiga bo‘lingan. Birinchi guruh ilmlari islom dini va madaniyatiga bog'liq bo‘lgan
fanlar bo‘lsa, ikkinchi guruh ilmlarini esa falsafaga bog‘liq bo‘lgan aqliy fanlar tashkil etgan.
Garchi ikkinchi guruhga mansub ilmlar dastlab imperiyada rivojlanmagan bo‘lsada, XV asrdan
boshlab esa sezilarli darajada taraqqiyotga erishgan. Ilmni tushunish va tasniflash o‘rtasida
to‘gridan-to‘g'ri  bog'liglik mavjud. Chunki ko‘rib chigilgan tasniflar qabul qilingan
tushunchalarning tabiiy oqibatlaridir. Shu nuqtai nazardan, mumtoz Islom dunyosida ko‘plab
mutafakkirlar o‘rganilishi kerak bo‘lgan yoki nomlari hisobga olingan fanlarni tasniflashgan.
Toshko‘prizoda ham Usmoniylar imperiyasi olimlari orasida eng taniqlisi edi. Mutafakkir
nafaqat ilmlarni tasniflagan, balki ilmlarning asosiy mazmun-mohiyatini to‘la anglab yetgan
holda ular to‘g'risida ma’lumotlar va mulohazalar berib o‘tgan.

O‘rta asrlarda Sharqda ko‘plab olimlar ilm-fan deb hisoblagan ba’zi sohalar hozirgi
kunda ilm sifatida ko‘rilmaydi. Bir guruh olimlar ba’zi bilimlarni ilm-fan deb hisoblagani holda,
ba’zilari bu bilimlarni boshqga bir ilmning qism (bo‘limi)lari yoki mavzusi deb hisoblaganlar.
Uzoq davr mobaynida bilim, ilm, fan, mavzu, san’at tushunchalari aynilashtirildi. Bunga eng
avvalo misol sifatida Toshko‘prizodaning “Mavduot al-ulum” asarini ko‘rsatishimiz mumkin.

Adabiyotlar tahlili va metodologiya. Sharqda ilmlar tasnifiga oid tadqiqotlar bevosita
Aflotun va Aristotel kabi yunon mutafakkirlarining g‘oyalari asosida shakllangan va
rivojlantirilgan. Ahmad Toshko‘prizoda tomonidan ilgari surilgan ilmlar tasnifiga ham yunon
mutafakkirlarining bu boradagi g'oyalari ta’sir etgan. Aynigsa, mutafakkir tomonidan ishlab
chiqgilgan nazariy va amaliy falsafaning tasnifida bu yaqqol ko‘zga tashlanadi. Ahmad
Toshko‘prizodaning “Mavduot al-ulum” asari Sharqda ilmlar tasnifiga oid olib borilgan
tadqgiqotlar orasida ancha takomillashgan mustaqil yondashilgan ilmiy ish bo‘lsada, mutafakkir
tomonidan taklif etilgan ilmlar tasnifi mohiyatan Xorazmiy ijodiga mansub “Mafotih al-ulum”
asarining mukammallashtirilgan va to‘ldirilgan varianti hisoblanadi.

Ma'lumki, “Mavduot al-ulum” 1541-yilda yozilgan bo‘lib, bu asar faqatgina falsafiy bir
tasnif bo‘libgina qolmasdan, Ibn An-Nadim, al-Xorazmiy, al-Forobiy, Ibn Sino va Ibn Al-
Akfoniylarning ilmlar tasnifi sohasidagi tadqiqotlarining mantiqiy davomi va so‘ngisi
hisoblanadi. Asar Usmoniylar imperiyasida ilmlar tasnifi sohasidagi eng muhim manbaga
aylangan. Mazkur asar dastlab 1895-yilda Sulton Abdulhamidxon Il davrida “Ikdam” gazetasida
chop etilgan. Uning yuzdan ortiq tarixiy nusxalari hozirgi Turkiya hududidagi “Pertev”,
“Sulaymaniya” kutubxonalarida hamda dunyoning boshqa ko‘pgina qo‘lyozma markazlarida
saglanadi. Asar hajm jihatdan al-Xorazmiyning “Mafotih al-ulum” asaridan to‘rt marta katta
hisoblanadi. Toshko‘prizoda ilm va fanlarning turi juda ko‘p bo‘lib, ularni o‘zlashtirishda bir
kishining umri yetarli emasligini ta’kidlaydi.

Shu o‘rinda bir jihatni alohida eslatib o‘tish joizki, “Mavduot al-ulum” Isomiddin Ahmad
Toshko‘prizodaning “Miftoh as-sa’ada va misboh as-siyoda” (“Saodat kaliti va qo‘llanma
chirog'i”) nomli asarining o‘g‘li Toshko‘prizoda Kamoliddin Mahmud tomonidan ba’zi ilovalar
bilan arabchadan usmonli turkchasiga qilingan tarjimasining nomidir [1; B.153.]. Asarning
ilmiy qiymati shu darajada yuqori bo‘lganki, Usmoniylar imperiyasining ta’lim tizimi va ilmiy
salohiyatini belgilab beruvchi muhim manbalardan biri hisoblangan.

Toshko‘prizoda Kamoliddin Mahmud otasining arab tilida yozilgan “Miftoh as-sa’ada va
misboh as-siyoda” nomli asarini xalq orasi yanada mashhur bo‘lishi uchun turk tiliga tarjima
qilgan [2; B.63.]. Chunki o‘sha davrda aksariyat xalq arab tilini bilmas edi. Asarning nomi
“Mavduot al-ulum” tarzida o‘zgartirilishining sababi esa asarni xalq orasida turkcha nom bilan
mashhurlashtirish bo‘lgan. Toshko‘prizoda Kamoliddin Mahmud nafaqat asarni turk tiliga
tarjima qilgan balki, 0ozi ham asarning ba’zi gismlariga muhim qo‘shimchalar va izohlar
qo‘shgan.

Asarda turli ilm sohalari, ilmlar tasnifiga oid asarlar yozgan olimlar va ularning
tadqiqotlari to‘g'risida ham ma’lumotlar keltirilgan. Asarda keltirilgan o‘sha davrdagi mavjud
ilmlar tasnifini Isomiddin Ahmad Toshko‘prizoda ishlab chigqan bo‘lib, mazkur asarning bir
qancha tarixiy nashrlari O‘zbekiston Fanlar Akademiyasining Shargshunoslik institutining
Sharq qo‘lyozmalari markazida 2444- va 2445- raqamlari ostida ham saglanmoqda. Ushbu
nashrlar 1895-yilda Istanbulda chop etilgan toshbosma nusxalardir. Asarning birinchi jildi 844
sahifadan, ikkinchi jildi esa 712 sahifadan iborat.

“Mavduot al-ulum” asaridagi ilmlar tasnifi 0‘z davri uchun mukammal klassifikatsiya ed.i.
Biroq u o‘rta asr ilmiy tasavvurlariga xos bo‘lgan yuzakilik, chegaralanish, ba’zi masalalarni hal
qilishda diniy yondashish singari kamchiliklardan holi emas. Uning uchun ilmlar qatorida
shariat amallarini qarab chiqilishi, g‘ayri tabiiy kuchlar va amallarga ishonish kabi
dunyoqarashlarning ta’sirini ham ko‘rishimiz mumkin. Lekin bu jihat mutafakkirning ilmiy
salohiyatiga shubha uyg‘otishi kerak emas. Chunki tasnifda keltirilgan bunday ilmlar, biz
xohlaymizmi yoki yo‘q, o‘sha davr insonlar tafakkurida mavjud bo‘lgan.

Muhokama. Sharqda ilmlar tasnifi masalasida garchi antik yunon faylasuflarining ta’siri
sezilib tursa-da, lekin ular tomonidan bu borada amalga oshirilgan ishlar mustaqil tadqiqot
ekanligini tan olish kerak. Markaziy Osiyolik mashhur qomusiy olimlar - Abu Nasr al-Forobiy,
Abu Abdulloh al-Xorazmiy, Ibn Sinoning ilmlar tasnifi sohasidagi tadqiqotlari Shargning boshqa
olimlari ijodiga ham bevosita ta’sir ko‘rsatgan. Toshko‘prizoda ham shular jumlasidan.

Davrlar o‘tib borishi bilan ilmlarning soni ham ko‘payib boravergan. Hatto ayrim olimlar
tomonidan ishlab chiqilgan ilmlar tasnifida 500 dan ortiq ilmlar keltirilgan. Mavjud ilmlar
sonining bu gadar ko‘payib ketganligining asosiy sabablaridan biri sifatida inson faoliyati
davomida kundalik, maishiy turmush yoki bir guruhga mansub kichik ilm turlarining ham
alohida ilm sifatida tasniflanishini ko‘rsatishimiz mumkin.

Toshko‘prizodaning bu boradagi qarashlarini o‘rganishdan oldin, sulton Mahmud Fotih
davrida yashagan mutafakkirning otasi Xo‘jazoda Muslihuddin Mustafo yaratgan fanlar
tasnifini ko‘rib chiqish foydalidir. Ushbu tasnif juda qisqa, ammo ilmiy jihatdan unga yuqori
baho berish mumkin. Muslihuddin Mustafoga ko‘ra, fanlar uchta asosiy guruhga bo‘lingan:

1. “Mumkin va halokatli” - ya’ni aytilishi va yozilishi mumkin bo‘lgan fanlar;

2. Ifoda etish mumkin bo‘lsa ham, yozish va chizish noto‘g‘ri bo‘lgan fanlar;

3. “Jonlantirish va yaratish” imkoni bo‘lmagan va “tasvirlash va tavsiflash” mumkin
bo‘lmagan fanlar [3; B.12.].

Bu o‘rinda Muslihuddin Mustafo aytilishi va yozilishi mumkin bo‘lgan fanlar guruhiga
bevosita inson tafakkuri natijasida yuzaga kelgan aniq va tabiiy ilmlarni kiritgan. Suhbat yoki
munozaralar paytida raqibni yengish uchun ishlatiladigan spekulyatsiyalar, donolik, so‘z
o‘yinlari kabi ilmlarni ifoda etish mumkin bo‘lsa ham, yozish va chizish noto‘gri bo‘lgan fanlar
tarkibiga qo‘shgan. Uchinchi guruhdagi fanlarni bir qator eslatmalar va belgilar orqali
tushunish mumkin. “Ilohiy ilm” deb ham ataladigan bu fanlarni odamlar ifoda eta olmaydi.
Ushbu ma’lumotni biladiganlar sodiq, iste’dodli va vijdonli kishilardir.

Toshko‘prizodaning fikriga ko‘ra, Muslihuddin Mustafo ushbu fanlarning ikkinchi
guruhidagi odamlarni “foydasiz” deb bilgan. Ushbu doirada kiritilgan ma’lumotlar asosan diniy
va falsafiy masalalarni oz ichiga oladi. Insonlar egallashi lozim bo‘lgan fanlar birinchi toifadagi
fanlar hisoblanadi. Bular foyda keltiradigan fanlardir. Boshqa tomondan, o‘rganish ham oson,
chunki bu ilmlar o‘rganilib, oshkor qilingan va kitoblarga bitilgan [3; B.16-17.].

Ahmad Toshko‘prizoda dastlab mavjud ilmlarni ikkita asosiy guruhga ajratgan. Unga
ko‘ra, birinchi guruhni tashkil etadigan fanlar “Zohiriy fanlar” deb nomlanib, unga grammatika,
estetika, til, metodologiya, mantiq, tafsir, hadisshunoslik kabi ilmlar kiradi. Aniq fanlar bilan
shug‘ullanadigan kishilar esa “arbob-i ilm-i zohir”lardir.

Toshko‘prizoda ikkinchi guruhni “ilm-i botiniy” nomi bilan to‘plangan fanlarga ishora
qiladi. Bu ilmlar bilan shug‘ullanganlar “arbob-i ilm-i botiniy” deyiladi. Ular fanlarni kitoblardan
o‘rganmaydilar. Xudo ularga ilohiy sirlarni o‘rgatadi. Toshko‘prizoda tasavvufni ham shu
toifaga kiritgan.

Mutafakkir “Mavduot al-ulum” asarida dastlabki tasnifni kengroq ko‘rib chiqadi va
fanlarni yettita asosiy guruhga ajratadi:

1. Yozuv (o‘qitish) fanlari toifasida yozuv san’ati va harflar ko‘rib chiqilgan;

2. Soz ilmi toifasida fonologiya, grammatika, she’riyat va har xil tushunchalar va
atamalar ko‘rib chiqilgan;

3. Xatolardan saqlanish ilmi (mantiq) toifasida mantig, sinov, munozara va boshqa
masalalar ko‘rib chiqilgan;

4. Nazariy falsafa toifasida mavjudotlar ilmi toifasida ilohiyot (metafizika), tibbiyot,
tabiat, fizika, munajjimlar, sehrgarlik, ritmik fanlar va boshqalar ko‘rib chiqilgan;

5. Amaliy falsafa toifasida axloq, uy xo‘jaligi boshqgaruvi, siyosat, mutaxassislik, harbiy
ilm va boshqalar ko‘rib chiqilgan;

6. Shariat (din) ilmi toifasida Qur’on, tafsir, hadis, figh, kalom va boshqalar ko‘rib
chiqilgan bo‘lib, ushbu guruh muallif tasnifining eng uzun qismini tashkil etadi;

7. Botiniy ilmlar toifasida ibodatning hikmati, turlari, turli ibodat sirlari, mulohaza, urf-
odatlar va boshqalar ko‘rib chiqilgan.

Toshko‘prizoda oz asarida shunday yozadi: “Hozirgacha ko‘rib chiqgilgan ilmiy
tasniflardan qat’iy nazar, barcha fanlar asosan ikki asosiy qismda ko‘rib chiqilgan. Bular aqliy
va diniy. Lekin, fanlar xoh diniy, xoh aqliy bo‘lsin, ularning maqsadi ma’rifatulloh (Allohni
bilish)dir. Shuning uchun, inson haqiqiy olim bo‘lishi uchun u tasniflanadigan barcha fanlarni
bilishi kerak. Biroq, fanlarni o‘rganishda ko‘proq ehtiyotkorlik va tayyorgarlik bo‘lishi lozim.
Buning uchun diniy ilmlarni kuchli bilish talab etiladi. Chunki aqlning o‘zi uni hagiqatga
aylantira olmaydi. Qur'onda barcha fanlar mavjud. Biroq, inson ongi 0‘z-o‘zidan buni tushunish

uchun qodir emas. Aynan shu sabab islom dini orqali vujudga kelgan ilmlar kuchli, mukammal
asosga ega hisoblanadi. Bu ilmlarni puxta o‘zlashtirgan kishilarning dunyoqarashini
mustahkamlanib, abadiy saodatga erishadilar” [4; B.20.]. Bu o‘rinda Ahmad Toshko‘prizoda
bilan Muslihuddin Mustafoning qarashlari o‘rtasida unchalik katta farq yo‘q. Chunki ikki
mutafakkir ham foydali fanlar to‘g‘risida bir xil fikrni ilgari surishgan.

Natijalar. “Mavduot al-ulum” asari nafaqat oz davrida balki, keyingi davrlarda ham
ko‘pgina olimlarning ilmiy tadqiqotlariga turtki bo‘lgan. XVII asrda yashab ijod etgan turk olimi
- Hoji Xalifa (Kotib Chalabiy) “Kitob kashf az-zunun an-asami al-kutub va-I-funun” nomli asarini
yozishda Toshko‘prizodaning “Mavduot al-ulum” asaridan foydalangan. Turk olimining o'z
davrida mavjud bo‘lgan barcha ilmlarni juda mukammal shaklda bayon etgan tasnifi o‘zidan
oldin o‘tgan Toshko‘prizodaning tasnifini nafaqat saqlab qolgani va uning an’analarini davom
ettirganini, balki ularni ma’'lum darajada to‘ldirganini va rivojlantirganini qayd etish lozim.

Shuningdek, 1741-yilda Istanbulda Usmoniylar imperiyasi madrasalarida darslik
sifatida o‘qitish uchun Fransiya elchixonasi buyurtmasiga asosan yozilgan “Kavakib al-sabo”
asarida ham “Mavduot al-ulum”dan foydalanilgan. Undan tashqari XIX asrning ikkinchi yarmida
mashhur hind olimi Hasan Kannujiy “Abjad al-ulum” asarini yozishda bevosita “Mavduot al-
ulum” asaridan va Kotib Chalabiyning “Kashf al-zunun an-asami al-qutub va al-funun” nomli
risolasidan keng foydalangan.

Tasnifdan muallif arab tili, xati va uning boshqa jihatlariga alohida e’tibor bergani
ko‘rinib turibdi. Boshga olimlardan fargli o‘laroq Toshko‘prizoda mantigni metafizika va
fizikadan ajratib, yakka holda bayon etgan. Ammo mantiq bilan bir tarmoqda ko‘pgina olimlar
din uchun xizmat qiluvchi (bahs ilmi, munozara olib borish ilmi va hokazolarni) deb hisoblagan
ilmlarni bayon qilish juda katta qiziqish uyg‘otadi. Olim tasnifining o‘ziga xos xususiyatlaridan
yana biri - riyoziyot ilmlarini, barcha tarmoglari bilan birgalikda, nazariy falsafaning mustaqil
tarmog'i sifatida ko‘rsatishidir. Toshko‘prizoda tasnifida ko‘zga tashlanuvchi tomonlardan yana
biri - shariat va botiniy ilmlarni o'z tasnifining oxirgi o‘ringa surib qo‘yganligidir.

Toshko‘prizoda dastlab yozuv ilmini tasniflar ekan, uni ikki gism (yozuv san’ati va oddiy
harflarning yozilishi)ga ajratgan. Yozuv ilmining bu tarzida tasniflanishida olimning yozuvni
to‘g'ri yozish qoidalari, uning amaliyoti, turli xat yo‘nalishlari, harflar yordamida shakl yaratish
(xattotlik san’ati), arab yozuvi imlosining xususiyatlari, Qur'on va aruz yozuvi haqidagi
bilimlarni inobatga olganligi e’tiborga molik. Yozuv ilmiga birinchi navbatda e’tibor
qaratilganligi esa, bu ilm mutafakkir nazarida inson bilimlarini saqlash, targ'ib etish va keyingi
avlodga yetkazish uchun juda muhimdir.

Toshko‘prizoda so‘z ilmini oddiy so‘zlar, murakkab so‘zlar va arab ilmi kabi gismlarga
ajratgan holda tasniflaganligi mantiqiy va ilmiy jihatdan to‘g‘ri shakllantirilgan. Mantigni esa
xatodan saglanish ilmiga bog‘laganligi ham aksariyat olimlar tomonidan ijobiy baholanadi.
Chunki mantiq mazmunan to‘g‘ri tafakkur qonuniyatlarini belgilab berishini inobatga olsak, bu
o‘rinda ushbu tasnif ilmiy mulohazalar asosida to‘g‘ri shakllantirilgan.

Undan tashqari olim nazariy falsafani metafizika (teologik ilm), tabiatshunoslik (tabiiy
fanlar), matematik ilmlarga ajratgan holda tasniflagan. Matematik ilmlarni geometriya,
astronomiya, sonlar, musiqa haqidagi ilmlarga bo‘lgan. Ko‘rinib turibdiki, Toshko‘prizoda ham
antik yunon faylasuflari singari musiqa ilmini aniq fan sifatida tasniflagan. Ya’'ni u mazkur ilmni
hayratomuz (noodatiy) musiga asboblari, raqs san’ati, tannozlik (jozibadorlik) haqidagi ilm
turlariga ajratgani holda ularni matematik ilmga bog‘lagan.

Amaliy falsafaning tasnifi ham muhim ahamiyatga ega. Unga ko‘ra, amaliy falsafa 3 ta
ilmga: axloq, uy yurgizish ilmi (iqtisod) va siyosatga ajratiladi. Siyosat ham o'z navbatida 3 ta
ilmga: podshoh axloqi, vazir axloqi, harbiy boshqaruv va armiya haqidagi ilmga bo‘linadi.
Toshko‘prizoda amaliy falsafani tasniflashda Xorazmiy ta’sirida qolgan. Bu yerda ilmlar
vazifasiga ko‘ra, etika - insonning o‘zini-o‘zi boshqarish, uy yurgizish - xonadon xo‘jaligini
boshqarish, siyosat - davlatni boshqarish turlariga ajratilgan.

Toshko‘prizoda Tavhidiy, Suyutiy, Ibn Nadim, Ibn Xaldun, G‘azzoliy va Roziylardan farqli
ravishda amaliy falsafani diniy ilmlardan alohida, mustaqil holda tasniflagan. Bu jihat Kindiy,
Xorazmiy va Ibn Sino singari mutafakkirlarda wuchraydi. Bu mutafakkirlar bilan
Toshko‘prizodaning amaliy falsafaga yondashuvlari deyarli mos keladi.

[somiddin Ahmad Toshko‘prizoda islomiy ilmlarni o‘ziga xos uslubda tasniflagan ilk olim
hisoblanadi. Chunki u o‘zidan oldingi islomiy ilmlar tasnifidan farqli o‘laroq shar’iy va botiniy
ilmlarni eng quyi sohalarigacha tasniflab, har bir ilmning tarifi, mavzusi, maqsadi va foydali
xususiyatlarini keltirib o‘tgan. Bu esa madrasalarda tahsil olayotgan toliblarning shariat ilmini
bosqichma-bosqich o‘rganib borishlarini ancha qulaylashtirgan. Bu jihat Sharqning boshqa
mutafakkirlarida uchramaydi. Shuningdek, mutafakkirning shariat ilmi tasnifi va ularning
mazmuni bo‘yicha yozib qoldirgan fikr-mulohazalari islom tarixi va madaniyatiga oid
tadgiqotlar uchun muhim nazariy manba bo'lib xizmat qiladi.

Ma’lumki, islom ilmlari tasnifiga bag‘ishlangan asarlarni tadqiq qilish asosida quyidagi
tasniflar keltirilgani namoyon bo‘ladi: 1. Nazariy va amaliy ilmlar; 2. Arabiy va arabiy bo‘lmagan
ilmlar; 3. Haqiqiy va haqiqiy bo‘lmagan ilmlar; 4. Narsaga ehtiyoj sezadigan va narsasiz ilmlar;
5.Azhon (zehnlar) va alfoz (lafzlar)ga bog'liq ilmlar.

[Imlarning yuqorida ko‘rsatilgan ko‘plab tasniflarga ajratilishi ilmiy va amaliy
ahamiyatga molik ishlardan hisoblangan. Ya’'ni dastlabki, o‘rganuvchi bu tagsimlardan
ilmlarning qaysi biri uning uchun zarur va yoki zarur emasligini bilishiga yordam bergan.
Bilimlarni egallashda oddiylikdan murakkablik tomon borilgan. Kim qaysi ilmlarni
o‘rganmoqchi bo‘lsa, eng birinchi, bu ilmning asoslarini va tamoyillarini o‘rganishi shart
qilingan, keyin sekin-asta nisbatan chuqur masalalarga o‘tilgan. Toshko‘prizodaning islomiy
ilmlar tasnifida bu xususiyat birmuncha soddalashtirilib, har ganday inson uchun tushunarli
tarzda bayon qilinganligi uning yuksak dunyoqarashga ega bo‘lganligidan darak beradi.
Ma’lumki, Toshko‘prizoda singari aksariyat musulmon mutafakkirlari ham ilmlar tasnifida
islomiy ilmlarga alohida urg'u berganlar.

Xulosa. Toshko‘prizodaning ilmlar tasnifi masalasidagi tadqiqoti O‘rta asr Sharq ilm
namoyandalari ishini to‘ldirdi. U nafaqat o‘zidan oldin o‘tgan olimlarning yutuqlarini
o‘zlashtirdi, balki ilmiy tafakkur rivojlanishiga munosib va sezilarli hissasini qo‘shdi. [Imlar
tasnifining Toshko‘prizoda tomonidan tadqiq qilinishi, to‘ldirilishi, atroflicha tahlil qilinishi
birinchidan, shu sohaning yanada rivojlanishiga qulay imkoniyat yaratgan bo‘lsa, ikkinchidan,
Sharq Ilk o‘rta asr olimlari bilan keyingi asrlardagi olimlar ijodini bog‘lovchi ko‘prik vazifasini
bajargan.

Turli Sharq mutafakkir olimlari tomonidan ishlab chiqilgan va tadqiq etilgan ilmlar
tasniflarini Ahmad Toshko‘prizodaning ilmlar tasnifiga solishtirib uning “Mavduot al-ulum”
asari keyingi O‘rta asrlar ilmiy madaniyati va ma’naviy kurashi maydonida boshqa tasniflar
orasida ilg’or o‘rinlardan birini egallagan degan fikrga kelishimiz mumkin.

204



SCIENCEPROBLEMS.UZ-ljtimoiy-gumanitar fanlarning dolzarb muammolari Ne1(5)-2025

Umuman olganda Sharq olimlarining O‘rta asrlarda gilgan ilmiy kashfiyotlari, yaratgan
mukammal tasniflar nafagat oz davrida Sharqda va Yevropada katta ahamiyat kasb etdi.
Keyinchalik ham ko‘plab olimlar dunyoqarashiga ta’sir etib, G‘arbda yangi ixtirolar va
kashfiyotlarga, ilmiy tafakkurning yanada kengayishiga va rivojlanishiga asos bo‘ldi. Ba'zi
Sharq allomalarining ilmiy merosi esa hozirgacha o'z mazmun-mohiyati va ahamiyatini
yo‘qotmagan.

